
Mahalagang Manatiling Malusog ang Inyong Anak!
Dalhin ang inyong anak sa kanyang doktor para sa panayang  pagpapatingin.

Sa pagpapatinging ito, kausapin ang inyong doktor tungkol 
sa mga pag-aalalang maaaring mayroon kayo.

Tandaang dalhin ang Dilaw na Card ng inyong anak sa bawa’t pagbisita.  

Ito ay makakatulong sa inyong doktor na masubaybayan 
ang mga pagpapabakuna ng inyong anak.

Sulok ng Balitang Pangkalusugan
Ang Pagbubuntis ay isang kapanapanabik na Panahon sa 
Buhay ng Magulang
Kailangang magpatingin ang mga kababaihan sa kanilang doktor sa loob ng unang tatlong 
buwan ng kanilang pagbubuntis. Ang mga pagbisita sa doctor ay tumutulong na makasigurong 
maayos ang pagbubuntis. Ang maagang pagsusuri ay tumutulong sa mga doktor na masigurong 
malusog ang ina at sanggol. Ang mga kababaihang nagpapatingin sa doktor sa panahong ito ay 
nagkakaroon ng mas malulusog na mga sanggol. Mas malamang na manganak sila nang walang 
problema. Ang panayang pagbisita sa doktor sat panahon ng pagbubuntis ay nakadudulot ng 
kapayapaan ng isip.  Tawagan ngayon ang inyong doktor.

Matapos Ang Inyong Panganganak… 
Alamin Kung Ano ang Maaasahan
Ang pagkatapos manganak ay 21 hanggang 56 araw  
matapos maipanganak ang inyong sanggol. Sa panahong 
ito kailangan ninyo, bilang bagong ina, na bumisita sa 
doktor. Bibigyan kayo at ang inyong anak ng inyong doktor 
ng mga pagsusuri at eksamin. Maaari ninyong makausap 
ang inyong doktor tungkol sa mga pangangailangan ninyo at 
ng inyong anak. Maaari kayong kausapin ng doktor tungkol 
sa pagpapasuso, pagiging lubos na malungkutin pagkatapos 
manganak (o “pagkapanglaw”), at ang pagkain ng tama. 
Siguraduhin ninyo na kayo at ang inyong sanggol ay nasa 
mabuting kalagayan. Tawagan ngayon ang inyong doktor. 

Ang Pagpapabakuna ng mga Bata
(Shots) Ay Kailangan
Mas malamang na magkasakit ang mga bata kaysa sa mga may sapat na gulang. Ang mga 
bakuna ay nakakatutulong sa mga bata na labanan ang mga sakit. Ang mga bata mula 
pagkapanganak hanggang 20 taong gulang ay kailangang bumisita sa doktor upang makuha 
lahat ang kanilang mga bakuna. Sa pamamagitan ng pagkuha ng mga bakuna sa iba’t ibang 
edad mananatiling malusog ang bata at makaiiwas sa ilang mga sakit.  At saka, ang mga 
bakunang ito ay kinakailangan ng mga bata sa pagpasok sa eskuwelahan at child care. Dalhin 
ang talaan ng pagpapabakuna ng inyong anak (dilaw na card) sa bawat pagbisita. Tulungan ang 
inyong anak na lumaking malusog. Tawagan ngayon ang inyong doktor.

Ang Malusog na Bata…ay Masayang Bata
Ang lahat ng mga bata na wala pa sa edad 6 ay kailangang magpatingin sa doktor taun-taon 
upang lumaking malusog. Sa pagbisitang ito, bibigyan ng doktor ang bata ng pagsusuri, mga 
eksamin, at bakuna. Ipapaliwanag din ng doctor ang tungkol sa pagkain nang tama, kaligtasan, 
at pangangalagang den-tal (ngipin). Tawagan ang inyong doktor para sa pakikipagkita upang 
masigu-rong lumaki nang malusog at manatiling ligtas ang inyong anak. 

Mabuting Pangangalaga ng Kabataan 
Ang paglaki mula sa pagkabata patungo sa may sapat na gulang ay maaaring mahirap. Nasa 
panahong ito gumagawa ang mga tinedyer ng mga desisyon na nakaaapekto sa kanilang 
kalusugan. Mahalaga para sa mga batang edad 12 hanggang 21 na bumisita sa doktor bawa’t 
taon. Susuriin ng doktor ang kalusugan at paglaki ng inyong tinedyer. Maaari ring magbigay 
ng mga impormasyong pangkalusugan ang inyong doktor. Kayo at ang inyong tinedyer ay 
maaaring magtanong ng kahit anong katanungang mayroon kayo sa pagbisita. Tawagan 
ngayon ang inyong doktor para sa pakikipagkita.

Huminga nang Maluwag…Pigilan ang Hika 
sa Pananakop sa Inyong Buhay
Maaaring mapanganib sa buhay ang hika kung hindi ito makokontrol. 
Kung kayo o ang inyong anak ay may hika, kailangan ninyong 
bisitahin ang inyong doktor nang panayan. Kakausapin kayo ng 
inyong doktor tungkol sa mga paggagamot na makatutulong sa 
inyong na makontrol ang inyong hika. Sa tulong ng inyong doktor 
mapangangasiwaan ninyo ang inyong kalusugan. Tumawag 
ngayon para sa inyong pagpapatingin para sa hika.

Ang Maagang Pagtuklas…
Nakapagliligtas ng Buhay
Ang Kanser sa Suso ang pinakaraniwang tipo ng kanser sa 

kababaihan. Kailangang makipag-usap ang mga kababaihan sa 
kanilang doktor tungkol sa kanser sa suso at maagang pagtuklas nito. Kakausapin kayo ng 
inyong doktor tungkol sa kung bakit kinakailangan ang mammogram. Ang mammogram ay 
isang x-ray para sa suso at maaaring makatulong na matuklasan ng maaga ang kanser sa suso. 
Ang mga kababaihang may edad 50 at pataas ay kailangang makipag-usap sa kanilang doktor 
tungkol sa pagsailalim sa mammogram bawa’t taon. Tawagan ngayon ang inyong doktor.

Mga Kababaihan…Pangasiwaan ang Inyong Kalusugan
Ang kanser sa serbiks ay isa sa pinakaraniwang mga kanser sa kababaihan. Ang mga kababaihan 
na aktibo sa seks o 18 taon at pataas ay kinakailangang kumuha ng Pap test at pagsusuri ng 
balakang bawa’t taon. Ang uring ito na kanser ay maaaring gumaling kung maagang matutuklasan, 
magagamot at masusubaybayan. Tawagan ang inyong doktor para sa pagsusuri at eksamin.

Mga Kababaihan…Pigilan ang Chlamydia Sa Pananakit nito 
sa Inyo
Ang karamihan sa mga kababaihang may Chlamydia ay hindi alam na mayroon sila nito. 
Makakasakit sa katawan ang Chlamydia kung hindi ito magamot. Ang mga kababaihang edad 
16 hanggang 25 na aktibo sa seks ay kinakailangang masuri. Ang pinakamabuting paraan ng 
pagtuklas kung kayo ay may Chlamydia ay sa pamamagitan ng pagsuri ng  inyong doktor. 
Mapapagaling ang Chlamydia kung maaga itong mabigyan ng paggamot. Tawagan ang inyong 
doktor para sa pakikipagkita upang masuri.

www.ladhs.org/chp



Kayo at ang Inyong Doktor:
Isang Samahang Pangha-bang-buhay

Ngayon, ang mga pasyente ay nagkakaroon ng aktibong tungkulin sa pangangalaga ng kanilang kalusugan. 
Kayo at ang inyong doktor ay magtutulungan upang matamo ang inyong pinakamabuting posibleng antas ng  
kalusugan. Una, siguruhing ginagawa ninyo ang inyong bahagi sa samahang ito sa pamamagitan ng:

  Paggawa ng Pagkikipagkita.  Kung kayo ay magtatakda ng pagkikipagkita sa halip ng pagpapatinging 
hindi naitakda, hihintayin kayo ng inyong doktor at makapaghahanda siya para sa inyong pagbisita.  Mas 
malamang na matingnan kayo nang mas maaga kung kayo ay may nakatakdang pagkikipagkita.

  Panatiliin at laging nasa oras ang  Inyong Pakikipagkita.  Kayo at ang inyong doktor ay hindi maaaring 
magtulungan kung hindi kayo sisipot.  At saka, huwag ninyong bawasan ang sarili ninyong oras nang 
pagpapatingin sa inyong doktor.  Dumating sa tamang oras. Ikatutuwa ito ng inyong doktor at ng kanyang 
mga tauhan.     

Tungkol sa aking Sakit o Karamdaman:

Ano ang aking diyagnosis?
Ano ang nagdulot sa aking kondisyon?
Magagamot ba ang aking kondisyon?
Paanong makaaapekto ang aking kondisyon sa aking 
kalusugan ngayon at sa kinabukasan?
Kailangan ko bang magmasid ng anumang kakaibang 
sintomas at ipaalam sa inyo kung kailan ito nangyari?
Kailangan ko bang gumawa ng mga pagbabago sa 
pamumuhay?

Tungkol sa aking Paggagamot:

Ano ang paggagamot para sa aking kondisyon?
Kailan magsisimula ang paggagamot, at gaano 
katagal ito?
Ano ang mga benepisyo ng paggagamot na ito, at 
gaano katagumpay ito?
Ano ang mga peligro at di-inaasahang epekto ng 
paggagamot na ito?
Mayroon bang mga pagkain, gamot, o mga 
gawain na kailangan kong iwasan habang ako 
ay ginagamot?
Kung kasama ng aking paggagamot ang 
pag-inom ng gamot, ano ang maaari kong 
gawin kapag nakaligtaan ko ang isang 
dosis?
May iba pa bang mga paggamot na 
maaari?

Tungkol sa aking mga Pagsusuri

Anong mga uri ng pagsusuri ang aking kakailanganin?
Ano ang inyong inaasahang matutuklasan sa mga 
pagsusuring ito?
Kailan ko makukuha ang mga resulta?
Kailangan ko bang gumawa ng anumang bagay upang 
mapaghandaan ang alinman sa mga pagsusuri?
Mayroon bang mga di-inaasahang epekto o peligro 
ang ilan sa mga pagsusuring ito?
Kakailanganin ko pa ba ang karagdagang pa mga 
pagsusuri pagkatapos?

Ang pag-unawa sa mga sagot ng inyong doktor ay mahalaga sa mabuting 
komunikasyon.  Narito ang ilan pang mga payo:
Kung hindi ninyo naiintindihan ang sagot ng inyong doktor, magtanong hanggang 
maintindihan ninyo.   
Magtala, o magsama ng kaibigan o miyembro ng pamilya na maaaring magtala para sa inyo.  O magdala 
ng tape-recorder upang makatulong sa inyong maalala ang inyong talakayan.
Hilingan ang inyong doktor na isulat ang kanyang mga instruksiyon sa inyo. 
Hilingan ang inyong doktor ng mga nakalathalang materyales tungkol sa inyong kondisyon.  
Kung mayroon pa rin kayong problema sa pag-intindi sa sagot ng inyong doktor, magtanong kung saan pa kayo 
makakukuha ng karagdagang mga impormasyon.  
Ang iba pang mga kasapi ng inyong pangkat ng nangangalaga ng kalusugan, gaya ng mga nars o parmasyutiko, ay 
maaaring ma-buting pagmulan ng impormasyon.  Kausapin din sila.

Isang mahalagang bahagi ng relasyong ito ay ang mabuting pakikipag-usap.  Narito ang ilang mga 
katanungang maaari ninyong tanungin sa inyong doktor upang masimulan ang talakayan:

www.ladhs.org/chp

Ang Inyong mga Karapatan at Responsibilidad

Bilang Kasapi ng Community Health Plan, 
may karapatan kang magkaroon ng…

Magalang at mapitagang paggamot. Mayroon kang karapatang tratuhin nang may respeto, 
dignidad at pagpipitagan ng mga tagabigay at pamatnugutan ng iyong planong pangkalusugan. 
Mayroon kang karapatan maging malaya mula sa paghihiganti o anumang uri ng puwersa kung 
gumagawa ng desisyon tungkol sa iyong pangangalaga.

Pagkapribado at pagiging kompidensiyal. Mayroon kang karapatang magkaroon ng kaugnayan 
sa iyong tagabigay at gawing maging kompidensiyal ang iyong medikal na rekord. Mayroon ka 
ring karapatang makatanggap ng kopya at humiling ng mga pagwawasto sa iyong mga medikal 
na rekord. Kung ikaw ay isang menor de edad, mayroon kang karapatan sa mga tiyak na serbisyo 
na hindi kakailanganin ang pahintulot ng iyong mga magulang.

Pagpili at pakikibahagi sa iyong pangangalaga. Mayroon kang karapatang tumanggap ng 
impormasyon tungkol sa iyong planong pangkalusugan at ang mga serbisyo nito. Mayroon kang 
karapatang pumili ng iyong Primary Care Physician [Pangunahing Doktor na Tagapangalaga 
(doktor)] mula sa mga doktor at klinika na nakalista sa direktoryo ng tagabigay ng iyong 
planong pangkalusugan. Mayroon ka ring karapatang kumuha ng mga pakikipagkita sa loob 
ng makatwirang panahon. Mayroon kang karapatang makipagusap sa iyong doktor tungkol 
sa anumang pangangalaga na ipagkakaloob o irerekomenda ng iyong doktor. Mayroon kang 
karapatang makakuha ng pangalawang opinyon. Mayroon kang karapatan sa impormasyon 
tungkol sa mga paggamot maging anuman ang gastos o anuman ang iyong benepisyo. Mayroon 
kang karapatang magsabi ng .hindi. sa medikal na paggamot. Mayroon kang karapatang 
magpasiya nang maaga kung paano mo gustong maalagaan kapag ikaw ay may sakit o pinsala 
na nanganganib ang iyong buhay

Ipahayag ang iyong mga pag-aalala. Mayroon kang karapatan upang magreklamo tungkol 
sa Community Health, sa mga planong pangkalusugan na nakikipagtulungan sa amin, o sa 
aming mga tagabigay nang walang takot mawala ang iyong mga benepisyo. Tutulungan ka 
ng Community Health Plan sa prosesong ito. Kung hindi ka sumasang-ayon sa isang desisyon, 
mayroon kang karapatang humiling ng pagrerepaso. Mayroon kang karapatang tumiwalag mula 
sa iyong planong pangkalusugan kailan mo man gusto. 

Serbisyo sa labas ng network ng tagabigay ng iyong planong pangkalusugan. Mayroon 
kang karapatang tumanggap ng mga emerhensiya o kailangang-kailangang serbisyo kabilang 
ang mga serbisyo sa pagpaplano ng pamilya at sakit na nalilipat sa pamamagitang seksuwal sa 
labas ng network ng iyong planong pangkalusugan. Miaron kang karapatang tumanggap ng 
emerhensiyang paggamot kailanman o saanman kailangan ito.

Serbisyo at impormasyon sa iyong wika. Mayroon kang karapatang humiling ng tagasalin 
nang walang bayad at huwag gamitin ang miyembro ng pamilya o kaibigan upang magsalin para 
sa iyo. Mayroon kang karapatang makakuha ng Handbook ng Kasapi o iba pang impormasyon 
sa ibang wika o pamamaraan.

Alamin ang iyong mga karapatan. Mayroon kang karapatang tumanggap ng impormasyon 
tungkol sa iyong mga karapatan at responsibilidad. Maaari kang gumawa ng rekomendasyon 
tungkol sa iyong mga karapatan at responsibilidad.

Tulong sa Pagtakda ng Pakikipagkita
Kung kailangan ninyo ng tulong upang makapagtakda ng pakikipagkita sa inyong doktor,  

Mangyaring tawagan ang Mga Serbisyong Pangkasapi sa 1-800-475-5550 
(Ang Linyang TTY sa 1-800-353-7988).

Para sa Karagdagang Impormasyon tungkol sa Aming mga Serbisyo, 
Mangyaring Bisitahin ang Aming Website sa www.ladhs.org/chp.

Ang Balitang Pangkasapi ay inilathala ng County of Los Angeles – Department of Health Services –
Offi  ce of Managed Care/Community Health Plan

Community Health Plan
1000 South Fremont Avenue

Building A-9, East 2nd Floor, Unit #4
Alhambra, CA 91803-8859

Bilang Kasapi ng Community Health Plan, 
mayroon kang responsibilidad na…

Umasal nang magpitagan at magalang. Ikaw ay may pananagutan na tratuhin ang iyong doktor at 
lahat na mga tagabigay at pamatnugutan nang mapitagan at magalang. Ikaw ay may pananagutan 
na dumating sa oras para sa iyong mga pagbisita o tumawag sa opisina ng iyong doktor 24 oras bago 
ang pagbisita upang kanselahin o humingi ng panibagong iskedyul.

Magbigay ng pangkasalukuyan, tumpak at kumpletong impormasyon. Ikaw ay may 
pananagutang magbigay ng tamang impormasyon sa lahat ng iyong mga tagabigay. Ikaw ay may 
pananagutan upang kumuha ng mga palagiang checkup at pagsasabi sa iyong doktor tungkol sa mga 
problemang pangkalusugan bago lumala ang mga ito.

Sundin ang payo ng iyong doktor at makibahagi sa iyong pangangalaga. Ikaw ay may pananagutan 
upang mapagusapan ang iyong mga pangangailangan na pangangalagang pangkalusugan sa iyong 
doktor at pagsunod sa mga paggamot na sinang-ayunan ninyong pareho.

Gamitin ang Silid Emerhensiya sa emerhensiya lamang. Ikaw ay may pananagutan sa paggamit ng 
silid emerhensiya sa mga kasong emerhensiya o kung ito ay iniatas ng iyong doktor.

I-ulat ang maling kagagawan. Ikaw ay may pananagutan sa pag-ulat ng mga pandaraya sa 
pangangalagang pangkalusugan o maling kagagawan sa Community Health Plan. Maaari mong 
gawin ito na hindi sasabihin ang iyong pangalan sa pamamagitan ng pagtawag sa Community Health 
Plan Fraud at Abuse Hotline nang libre sa 1-800-475-5550.


